
საქართველოს შინაგან საქმეთა 
მინისტრის ბრძანება №92

2004 წლის 10 მარტი 
ქ. თბილისი

საქართველოს შინაგან საქმეთა მინისტრის 2003 წლის 24 ივნისის №217 ბრძანებით საქართველოს შს სამინისტროს დისციპლინური წესდების დამტკიცების შესახებ” დამტკიცებულ წესდებასა და თანდართულ დანართ №1-ში ცვლილებებისა და დამატებების შეტანის თაობაზე

„პოლიციის შესახებ” საქართველოს 1993 წლის 27 ივლისის კანონის მე-18, 29-ე და 30-ე მუხლების და „ნორმატიული აქტების შესახებ” საქართველოს 1996 წლის 19 ნოემბრის კანონის 36-ე მუხლის მოთხოვნებიდან გამომდინარე, ვბრძანებ:

1. საქართველოს შინაგან საქმეთა მინისტრის 2003 წლის 24 ივნისის №217 ბრძანებით დამტკიცებულ წესდებასა და თანდართულ დანართ №1-ში („საქართველოს საკანონმდებლო მაცნე”) III ნაწილი №68 7.07.2003 წ. მუხ. 618. გვ.5.) შევიდეს შემდეგი ცვლილებები და დამატებები:
ა) ბრძანების მე-2 მუხლის მე-2 პუნქტს დაემატოს შემდეგი შინაარსის ა1) ქვეპუნქტი:

„ა1) სამსახურებრივი მოვალეობებისადმი დაუდევარი დამოკიდებულება.”

ბ) წესდების მე-2 მუხლის მე-2 პუნქტის ზ) ქვეპუნქტში სიტყვა „დარღვევა” შეიცვალოს სიტყვით „გატეხვა” და ქვეპუნქტი ჩამოყალიბდეს შემდეგი რედაქციით:

„ზ) ფიცის გატეხვა”.

გ) წესდების მე-3 მუხლის ზ) ქვეპუნქტი ამოღებულ იქნეს.

დ) წესდების მე-4 მუხლის მე-2 პუნქტი ჩამოყალიბდეს შემდეგი რედაქციით: 

„2. დასკვნაში ჩამოყალიბებული უნდა იყოს შემდეგი მონაცემები: თანამშრომლის სახელი და გვარი, თანამდებობა, სახელმწიფო სპეციალური წოდება, შინაგან საქმეთა ორგანოებში და დაკავებულ თანამდებობაზე მუშაობის სტაჟი, დისციპლინური გადაცდომის არსი, მონაცემები, რომლებიც ადასტურებენ გადაცდომის ფაქტს, დასაბუთება შესაძლო დისციპლინური სახდელის სეფარდების თაობაზე, დასკვნის შედგენის თარიღი.”

ე) წესდების მე-4 მუხლის მე-3 პუნქტში სიტყვების „უფლება აქვთ” შემდეგ დაემატოს სიტყვები „შს მინისტრს” და პუნქტი ჩამოყალიბდეს შემდეგი რედაქციით:

„3. დისციპლინური სახდელის შეფარდების უფლება აქვთ შს მინისტრს, შს მინისტრის მოადგილეებს და იმ თანამდებობის პირებს, რომლებსაც აქვთ თანამშრომლის თანამდებობაზე დანიშვნისა და გათავისუფლების უფლება, საქართველოს შინაგან საქმეთა მინისტრის შსს თანამდებობათა ნომენკლატურის შესახებ ბრძანების და წახალისებათა და დისციპლინურ სახდელთა გამოყენების უფლებათა ნუსხის თანახმად, რომელიც თან ერთვის ამ წესდებას (დანართი №1).”

ვ) წესდების მე-4 მუხლს დაემატოს შემდეგი შინაარსის 51 პუნქტი:

„51. პირს, რომელსაც უფლება აქვს გამოიყენოს დისციპლინური პასუხისმგებლობის ზომა, შეუძლია დისციპლინური წარმოების დაწყებიდან 24 საათის განმავლობაში მოხელე ჩამოაშოროს სამსახურს. ასეთი საფუძვლით სამსახურს ჩამოშორებულ მოხელეს უნარჩუნდება თანამდებობრივი სარგო დანამატებთან ერთად.”

ზ) წესდების მე-4 მუხლს დაემატოს შემდეგი შინაარსის 81 პუნქტი: 

„81. ჩადენილი გადაცდომის შინაარსისა და სიმძიმის გათვალისწინებით შეიძლება დადგეს გადაცდომის ჩამდენი პირის უშუალო უფროსის დისციპლინური პასუხისმგებლობის საკითხი.”

თ) წესდების მე-4 მუხლს დაემატოს შემდეგი შინაარსის 91 პუნქტი:

„91. დისციპლინური გადაცდომის ამსახველი დასკვნა და ბრძანება დისციპლინური სახდელის შეფარდების თაობაზე შეიტანება თანამშრომლის პირად საქმეში.”

ი) წესდების მე-5 მუხლის 1-ლ და მე-3 პუნქტებში სიტყვები „დისციპლინური პასუხისმგებლობა” შეიცვალოს სიტყვებით „დისციპლინური სახდელი” და ქვეპუნქტები ჩამოყალიბდეს შემდეგი რედაქციით:

„1. დისციპლინური სახდელი შეიძლება ვადაზე ადრე იქნეს მოხსნილი, თუ თანამშრომელმა არ ჩაიდინა ახალი გადაცდომა და თავი გამოიჩინა როგორც კეთილსინდისიერმა თანამშრომელმა.

3. დისციპლინური სახდელის ვადაზე ადრე მოხსნა შეიტანება თანამშრომლის პირად საქმეში.”

კ) წესდების მე-5 მუხლის მე-2 პუნქტი ჩამოყალიბდეს შემდეგი რედაქციით:

„2. დისციპლინური სახდელის ვადაზე ადრე მოხსნის უფლება აქვთ შს მინისტრს, შს მინისტრის მოადგილეებს, აჭარისა და აფხაზეთის ა/რ შს მინისტრებს, იმ თანამდებობის პირებს, რომლებსაც აქვთ თანამშრომლის თანამდებობაზე დანიშვნისა და გათავისუფლების უფლება საქართველოს შს მინისტრის შსს თანამდებობათა ნომენკლატურის შესახებ ბრძანებისა და წახალისებათა და დისციპლინურ სახდელთა გამოყენების უფლებათა ნუსხის თანახმად, რომელიც თან ერთვის ამ წესდებას (დანართი №1).”

ლ) წესდების მე-5 მუხლს დაემატოს შემდეგი შინაარსის 21 პუნქტი:

„21. დისციპლინური სახდელის ვადაზე ადრე მოხსნის საკითხის დაყენება შეუძლია მის უშუალო უფროსს არგუმენტირებული წერილობითი ფორმით (წარდგინებით) შესაბამისი სამსახურის კურატორი მინისტრის მოადგილესთან შეთანხმებით.”

მ) წესდების მე-7 მუხლის მე-3 პუნქტში სიტყვების „უფლება აქვს” შემდეგ დაემატოს სიტყვები „შს მინისტრის” და პუნქტი ჩამოყალიბდეს შემდეგი რედაქციით:

„3. წახალისების უფლება აქვს შს მინისტრს, მინისტრის მოადგილეებს და იმ თანამდებობის პირებს, რომლებსაც აქვთ თანამშრომლის დანიშვნისა და გათავისუფლების უფლება, საქართველოს შინაგან საქმეთა მინისტრის შსს თანამდებობათა ნომენკლატურის შესახებ ბრძანების და წახალისებათა და დისციპლინურ სახდელთა გამოყენების უფლებათა ნუსხის თანახმად, რომელიც თან ერთვის წესდებას (დანართი №1).”

ნ) წესდების მე-8 მუხლის მე-3 პუნქტში სიტყვა „პასუხისმგებლობის” შეიცვალოს სიტყვით „სახდელის” და პუნქტი ჩამოყალიბდეს შემდეგი რედაქციით:

„3. დისციპლინურ სახდელთან დაკავშირებული ნებისმიერი განცხადება და საჩივარი დისციპლინური სახდელის შეფარდების კანონიერების შესახებ, განიხილება მოქმედი კანონმდებლობით დადგენილი წესით.”

ო) ბრძანებით დამტკიცებულ უფროსთა თანამდებობების, მათ მიერ წახალისებათა და დისციპლინურ სასჯელთა გამოყენების უფლებათა ნუსხის (დანართი №1) სათაურში სიტყვა „სასჯელთა” შეიცვალოს სიტყვით „სახდელთა” და იგი ჩამოყალიბდეს შემდეგი რედაქციით:

„უფროსთა თანამდებობის, მათ მიერ წახალისებათა და დისციპლინურ სახდელთა გამოყენებათა ნუსხა.”

პ) ბრძანებით დამტკიცებულ უფროსთა თანამდებობების, მათ მიერ წახალისებათა და დისციპლინურ სასჯელთა გამოყენების უფლებათა ნუსხის (დანართი №1) მე-3 სვეტის სათაურში სიტყვა „სასჯელის” შეიცვალოს სიტყვით „სახდელის” და იგი ჩამოყალიბდეს შემდეგი რედაქციით:

„დისციპლინური სახდელის დადებაში.”

ჟ) ბრძანებით დამტკიცებულ უფროსთა თანამდებობების, მათ მიერ წახალისებათა და დისციპლინურ სასჯელთა გამოყენების უფლებათა ნუსხის (დანართი №1) მე-7 პუნქტის მე-3 სვეტიდან ამოღებულ იქნეს სიტყვები: „დაპატიმრება 10 დღე-ღამემდე” და იგი ჩამოყალიბდეს შემდეგი რედაქციით:

„შენიშვნის გამოცხადება, საყვედურის გამოცხადება, სასტიკი საყვედურის გამოცხადება, რიგითი შემადგენლობის პირთათვის სპეციალური წოდების ჩამოქვეითება, რიგითი და ოფიცერთა შემადგენლობის პირთა დაკავებული თანამდებობიდან ჩამოქვეითება, რიგითი და ოფიცერთა შემადგენლობის პირთა დათხოვნა შს ორგანოებიდან.”

რ) ბრძანებით დამტკიცებულ უფროსთა თანამდებობების, მათ მიერ წახალისებათა და დისციპლინურ სასჯელთა გამოყენების უფლებათა ნუსხის (დანართი №1) მე-9 პუნქტის მე-2 სვეტს სიტყვების „მადლობის გამოცხადება” შემდეგ დაემატოს შემდეგი სიტყვები `ვადაზე ადრე სახდელის მოხსნა” და იგი ჩამოყალიბდეს შემდეგი რედაქციით:

 „მადლობის გამოცხადება, ვადაზე ადრე სახდელის მოხსნა, პრემიით ან ფასიანი საჩუქრით დაჯილდოება.”

ს) ბრძანებით დამტკიცებულ უფროსთა თანამდებობების, მათ მიერ წახალისებათა და დისციპლინურ სასჯელთა გამოყენების უფლებათა ნუსხის (დანართი №1) მე-10 პუნქტის მე-3 სვეტში სიტყვა „სასჯელის” შეიცვალოს სიტყვით „სახდელის” და ამოღებულ იქნეს სიტყვები: „დაპატიმრება 10 დღე-ღამით” და იგი ჩამოყალიბდეს შემდეგი რედაქციით:

„ყველა სახის დისციპლინური სახდელის დადება-მოხსნა.”

ტ) ბრძანებით დამტკიცებულ უფროსთა თანამდებობების, მათ მიერ წახალისებათა და დისციპლინურ სასჯელთა გამოყენების უფლებათა ნუსხის (დანართი №1) შენიშვნაში სიტყვა „სასჯელის” შეიცვალოს სიტყვით `სახდელის” და იგი ჩამოყალიბდეს შემდეგი რედაქციით:

„შენიშვნა: შს მინისტრის არყოფნის შემთხვევაში ყველა სახის წახალისება და დისციპლინური სახდელის დადებას ახორციელებს მინისტრის პირველი მოადგილე.” 

2. ეს ბრძანება ამოქმედდეს გამოქვეყნებისთანავე.

გ. ბარამიძე

